Darlleniad Dramatig:  Y DEG GORCHYMYN.

 Pan  siaradodd Duw â Moses ar fynydd Sinai, rhoddodd iddo lawer o ddedfau ar gyfer y bobl.

Am mai Duw sydd wedi ein creu, ef sy’n gwybod beth sydd orau i ni. Dim ond i’r Israeliaid gadw ei ddeddfau, byddant yn gallu cyd-fyw yn hapus.

 Roedd rhai o’r deddfau roddodd Duw yn arbennig o berthnasol i’r bobol yng nghyfnod Moses.
 Ond mae llawer ohonynt yn bwysig i bawb ym mhob man. Y rhai mwyaf adnabyddus o’r rheini yw’r Deg Gorchymyn.

 Mae  Deg gorchymyn yn cyfateb i nifer ein bysedd sydd ar ein dwylo.  Meddyliwch amdanynt fel hyn: Ar un llawer mae gennym bump o fysedd  sy’n gwneud i ni feddwl am y pum gorchymyn cyntaf sy’n dangos inni’r ffordd iawn i ymddwyn tuag at Dduw. Maent yn son am garu Duw ac ufuddhau iddo.

 Ar y llaw arall mae’r pump bys sy’n  gwneud  i ni feddwl am y pump gorchymyn olaf sy’n son am garu eraill.  Mae caru eraill yn golygu eu trin hwy fel y byddem ni yn ein hunain am gael ein trin heb wneud dim i’w brifo.

Dewch i ni gael ein hatgoffa o’r  gorchymynion.
 Y cyntaf yw :’Na chymer dduwiau eraill ar wahan i mi’
Yn y cyfnod hwnnw byddai pobl yn addoli llawer o dduwiau a duwiesau. Heddiw, efallai fod pobl yn caru eu harian neu’u llwyddiant ac yn addoli’r rheini. 

Mae Duw yn dysgu mae ef yn unig sydd Dduw. Ef yw Creawdwr pob dim. Dim ond ef sy’n haeddu ei addoli.
Yr ail orchymyn yw : Na wna i ti ddelw gerfiedig i’w gwasanaethu’
Gallai pobl Israel feddwl y byddai’n syniad da gwneud  delw i gynrychioli Duw – rhywbeth hardd; neu rywbeth pwysig at gynnal bywyd, fel yr haul; neu rywbeth cryf fel tarw.

Ond gwyddai Duw y byddai’r bobl yn fuan yn dechrau addoli’r ddelw ei hun, gan anghofio fod Duw yn llawer mwy nag unrhyw ddelw y gallent ei gwneud neu ei dychmygu.

Y trydydd gorchymyn yw : ‘Na chymer enw’r Arglwydd dy Dduw yn ofer’

 Mae enw Duw yn cynrychiolu Duw ei hun. Rhaid peidio â’i ddefnyddio fel rheg, na thyngu llw ar enw Duw y byddwch yn gwneud rhywbeth ac yna torri’ch addewid. Rhaid parchu Duw drwy barchu ei enw.

Y pedwerydd  gorchymyn yw ‘Cofia’r dydd Saboth, i’w gadw’n sanctaidd’

Ystyr ‘sanctaidd’ yw ‘ar wahan’.   Mae’n rhaid cadw’r seithfed dydd, y Sadwrn, y Saboth , ar wahan fel diwrnod i Dduw. Bwriad y Saboth oedd cael amser i ddysgu am Dduw a’i addoli. Roedd hefyd i fod yn ddydd o orffwys , pan fyddai hyd yn oed yr anifeiliaid yn gallu mwynhau seibiant.

Y pumed gorchymyn yw :’Anrhydedda dy dad a’th fam’
Duw sydd wedi creu teuluoedd ac wedi rhoi rhieni i ofalu am eu plant. Mae ein dyletswydd tuag at Dduw yn cynnwys parchu ein rhieni a gofalu amdanynt.

Dyna’r pum gorchymyn cyntaf oedd yn  son am garu Duw ac ufuddhau iddo. Gadewch ini feddwl am y llaw arall a meddwl am y pum gorchymyn sy’n  son am garu eraill. 

Y cyntaf o rhain yw : Na ladd’  sef y chweched gorchymyn.

 Nid yw’n iawn lladd oherwydd llid neu gasineb  neu greulondeb , nac er mwyn cael arian .

Yn Oes y Cerrig defnyddiwyd arfau cerrig

Yn yr Oes Haearn defnyddiwyd arfau haearn

Mewn Oes Wyddonol defnyddiwyd arfau gwyddonol

Mewn Oes Niwcliar defnyddir arfau Niwcliar

Ond y gorchymyn yw Na ladd.

Y gorchymyn nesaf  sef y seithfed  yw ‘Na wna odineb’

Bwriad Duw oedd i ŵr a gwraig berthyn i’w gilydd drwy eu hoes. Mae godineb yn golygu dwyn gŵr neu wraig rhywun arall . Nid yw dwyn  unrhywbeth yn iawn beth bynnag, heb son am ddwyn gŵr neu  wraig rhywun arall. Mae Duw’n dweud fod hynny’n ddrwg.

Y gorchymyn nesaf sef yr wythfed yw  ‘Na ladrata’ 

Nid oes gan neb yr hawl i gymryd eiddo rhywun arall. Fe allwch hoffi nifer o bethau sy’n eiddo i rhywun arall  ond mae’n rhaid i chi adael llonydd iddynt a pheidio â’i  cymryd . 

Y nawfed gorchymyn yw : Na ddwg gamdystiolaeth yn erbyn dy gymydog’ 

Yr hyn sydd ei angen gyda’r gorchymyn hwn yw bod yn onest . Os fyddwch mewn llys barn mae’n rhaid siarad yn onest am rywun ond nid llys barn yw’r unig le mae angen i hyn ddigwydd. Mae angen bod yn  onest drwy’r amser.

Nid yw’n iawn chwaith i hel straeon celwyddog am bobl. Gwnewch yn siwr mae’r gwir sy’n cael y flaenoriaeth bob amser.

Y degfed  gorchymyn  a’r olaf yw : ‘Na chwennych’ 
Ystyr chwennych yw eisiau rhywbeth sy’n eiddo i rywun arall gymaint nes ein bod yn cenfigennu wrthynt. Peidiwch llyncu mul am fod gan rywun arall bethau yr ydych chi eisiau. Byddwch fodlon. 









